
АҢЛАТМА
«Татарстан Республикасы Конституция суды турында» Татарстан Республикасы Законына үзгәрешләр кертү хакында» Татарстан Республикасы законы проекты Татарстан Республикасы Конституция судының тупланган практикасын исәпкә алып, шулай ук федераль һәм республика законнарына кертелгән үзгәрешләрне исәпкә алып, Татарстан Республикасында конституциячел суд эшләрен камилләштерүгә юнәлдерелгән.

Шулай, закон проекты белән Конституция суды судьяларын сайлау тәртибенә, Конституция суды судьялары статусына, шулай ук Татарстан Республикасы Конституция судында эш башкару кагыйдәләренә кагылышлы аерым мәсьәләләр тәгаенләнә.
Моннан тыш, закон проектында Татарстан Республикасы Конституция судының Татарстан Республикасы Президенты гамәлләренең һәм карарларының Татарстан Республикасы Конституциясенә туры килү-килмәве турында бәяләмә бирүе турындагы нигезләмәләрнең үз көчен югалтуын тану тәкъдим ителә, чөнки Судның мондый вәкаләте Татарстан Республикасы Конституциясе белән каралмаган.
«Татарстан Республикасы Конституция суды турында» Татарстан Республикасы Законына кертелә торган аерым үзгәрешләр республикада Татарстан Республикасы Дәүләт Киңәшчесе, Татарстан Республикасында Бала хокуклары буенча вәкаләтле вәкил һәм Татарстан Республикасы Президенты каршындагы Эшкуарлар хокукларын яклау буенча вәкаләтле вәкил вазыйфаларын гамәлгә кертүгә бәйле.
Татарстан Республикасы законы проекты ике статьядан тора. Закон проектының беренче статьясы «Татарстан Республикасы Конституция суды турында» Татарстан Республикасы Законына тәкъдим ителә торган үзгәрешләрне үз эченә ала. Икенче статья закон проектының рәсми басылып чыккан көненнән соң 10 көн узгач үз көченә керү тәртибен җайга сала.
Закон проекты Татарстан Республикасы Конституция суды тарафыннан эшләнгән һәм кертелә.

